
Om in die mees onverwagte omstandighede groei te
beleef

Deur: Ds. Marius Breytenbach

“I am not afraid of change; | am more afraid of staying the same. No problem can be solved from
the same level of consciousness that created it” — Albert Einstein. Jim Rohn het weer gesé: “Your

life does not get better by chance, it gets better by change.” Lees meer . . .

Danie Claassen handig fondse se tuig oor

Danie Claassen het oor 27 jaar heen op die fondsekommissie gedien en was die grootste deel van sy
dienstermyn boonop voorsitter van die kommissie. Stellenberger het met hom gesels oor sy
prysenswaardige betrokkenheid in die gemeente. Danie en sy vrou, Carina, is sedert 1995 lidmate

van die gemeente en hulle kinders, Anene en Daniel, het beide in die gemeente grootgeword.

Lees meer .. . .

Gerda stap...

Gerda Engelbrecht, 'n jare lange lidmaat van die
gemeente, is tans besig om vrou-alleen die Camino de
Santiago af te 1&. Dit is die vyfde keer dat sy die
pelgrimstog aandurf. Sy stap die hele pelgrimsroete oor

'n periode van 40 dae en handhaaf 'n gemiddelde

afstand van 20 km per dag.

Lees meer. ..

Feesmark: Volgrootte en vol verrassings

“n Volwaardige, volgrootte feesmark word vanjaar aangebied,” sé Karen Visagie en Lindy van Wyk
de Vries, organiseerders. “Ons het soos in die verlede 'n volle 450 uitstallers en tente word weer
ingespan om die uitstalruimte te vergroot. Die ingang na die mark sal by die markplein wees.” Lees

meer . ..

Aksie Uitreik hou reunie

Deur: Retha van den Berg

“Ons is nou almal wyser en gryser, en selfs 'n bietjie verbleik en gekreukel,” was die kommentaar van
een van die stuk of dertig oudlede van Stellenberg se Aksie Uitreik wat op Vrydag 9 September in die

ou kafeteria byeengekom het. Ou uitreikvriende wat tussen 1990 en 2008 deel van Aksie Uitreik was,

het mekaar herontmoet en gesellig saamgekuier oor 'n koppie koffie en 'n smaaklike hamburger. Lees

meer . . .

Die teologiefakulteit is vol Stellenbergers

Van links is: Tian Brand, Irving de Swardt en Mia van der Merwe.

Van links is: Paul Heyns en Madelaine Striimpher.

Nie minder nie as sewe gemeentekinders is tans voltyds besig om voorgraads en nagraads aan die
Universtiteit van Stellenbosch se teologiese fakulteit te studeer. Lees meer.. . .

Beseringstyd!
Hoe weet 'n mens dat jy in beseringstyd is en dat jy die
een op die rugbyveld is wat mediese hulp nodig het?

Dit is nie altyd so maklik om dit te besef nie en is dit
dikwels die mense na aan jou wat dit raaksien en vir 'n
mens moet s€. Onenigheid by 'n mens se werkplek, of

'n projek wat skeefloop a.g.v. jou eie swak

konsentrasievermoé en uitbranding, kan ook soms die gewaarwording by 'n mens laat ontstaan dat
alles nie pluis is nie. '’n Mens besef gewoonlik iewers in 'n helder oomblik dat dinge nie meer in
balans is nie en dat jy nie meer heeltemal jouself voel nie. Die gevaar |é daarin dat ons hierdie
aanduidings ignoreer. Lees meer

Ons groet vir Odette en Lindy

Twee staatmakers, Odette Basson en Lindy van Wyk de Vries, verlaat dié kwartaal die kerkkantoor
se diens.

Odette Basson was sedert 2015 onder andere verantwoordelik vir die gemeente se lidmaatregister
—’n kernfaset in die gemeenteadministrasie . Sy het seker gemaak dat die gemeente se databasis
op datum bly deur alle lidmate se gegewens gereeld by te werk, asook om nuwe lidmate tot die
databasis by te voeg. Dié besonderhede stel leraars in staat om ingelig en gerieflik met lidmate te
kommunikeer en presies te weet wie amptelik lidmate van die gemeente is. Lees meer . . .

Die aanlyn bediening kry
steeds aftrek

Die gemeente se aanlyn bediening wat tydens die
Covid-19-inperking noodgedwonge op dreef gekom
het, word steeds baie goed ondersteun.

“Ons ondervind dat eredienste wat weekliks direk
uitgesaai word, deur gemiddeld 350 tot 400 persone
aanlyn gekyk word,” sé ds. Marius Breytenbach. Lees meer . . .

Die Omgeetrust maak 'n verskil

Foto's van links: Lede van Ruyterwacht Senior Sentrum, kinders by die Elsiesrivier Care Centre en kinders wat sop

ontvang by die sopkombuis in Zoar.

Die Omgeetrust is in 2008 deur gemeentelede gestig om verdienstelike naastediensprojekte aan te

pak en finansiéle steun aan hulle te verleen. Die trust se fokusareas sluit in:

- *Verlate, mishandelde en wees- of verwaarloosde kinders.

" Behoeftige senior burgers.
* Voorskoolse kinders.
* Persone met MIV/VIGS en hulle afhanklikes.

Ondersteuning van ander PBO’s met soortgelyke doelstellings. Lees meer . . .

